
АҢЛАТМА

         «Гражданнарның торак хокукларын яклауны тәэмин итү турында» Татарстан Республикасы Законына үзгәрешләр кертү хакында» Татарстан Республикасы закон проекты Татарстан Республикасы законнарын федераль законнарга туры китерү максатыннан эшләнгән. 
Бүгенге көндә «Гражданнарның торак хокукларын яклауны тәэмин итү турында» 2011 елның 10 октябрендәге 72-ТРЗ номерлы Татарстан Республикасы Законының (алга таба – 72-ТРЗ номерлы Закон) берничә нигезләмәсе федераль көйләнешнең актуаль торышына туры килми. Мисалга, «Россия Федерациясе Торак кодексына үзгәрешләр кертү турында» 2018 елның 3 апрелендәге 59-ФЗ номерлы Федераль закон белән дәүләт торак күзәтчелеге предметы күпфатирлы йорт белән идарә итү алымын сайлау һәм торак урын өчен түләү күләмен билгеләү турында карар кабул итмәгән торак урыннар милекчеләре өчен торак урын өчен түләү күләменең нигезлелегенә таләпләр үтәлешенә күзәтчелек, шулай ук мондый түләүнең күләме үзгәрүнең чик индексларын саклауны үтәү белән тулыландырылган, бу исә 72-ТРЗ номерлы Законның 5 статьясының 1 өлешенә үзгәрешләр кертүне таләп итә.  Торак законнарына төзәтмәләр еш кертелүне исәпкә алып, Россия Федерациясе Торак кодексының 20 статьясы нигезләмәләрен кабатлау урынына бланкет нормасын кертү тәкъдим ителә. 
Шулай ук Татарстан Республикасы дәүләт хакимиятенең башка башкарма органнарының да гражданнарның торак хокукларын яклауны тәэмин итү өлкәсендә вәкаләтләре һәм, «Коммуналь комплекс оешмалары тарифларын җайга салу нигезләре турында» 2004 елның 30 декабрендәге 210-ФЗ номерлы Федераль законны 2018 елның 1 гыйнварыннан үз көчен югалткан дип санауга бәйле рәвештә, 72-ТРЗ номерлы Законның башка нигезләмәләре дә активлаша. 

